
1.    Introduzzjoni

Bħal fis-snin li għaddew, għal Kamra tan-Negozju għal Għawdex din is-sena kienet
waħda impenjattiva ħafna. Il-Kamra kompliet taħdem b’konsistenza fuq temi kruċjali
għal Għawdex bħalma huma l-aċċessibilita’, l-intrapriża fost iż-żgħażagħ, u d-
diġitalizzazjoni. Il-Kamra kompliet ukoll b’ħidma intensiva biex in-negozji Għawdxin
ikomplu jgawdu minn opportunitajiet barra minn xtutna. Barra minn hekk, baqgħet
titkellem b’mod ċar u kostanti dwar l-isfidi li qed jaffaċċjaw mhux biss in-negozji
Għawdxin, iżda wkoll is-soċjetà Għawdxija, fejn ukoll resqet il-proposti tagħha fuq
diversi livelli speċjalment fid-dokument tagħha tal-baġit. 

Il-Kamra kienet ukoll kruċjali biex id-dibattitu fuq il-ħtieġa ta’ iktar awtonomija
reġjonali jerġa’ jingħata l-importanza li jixraqlu. Is-sena li għaddiet kienet ukoll waħda
importanti għax fiha il-Kamra għalqet 25 sena ta’ ħidma. Għalkemm l-anniverżarju ġie
ċċelebrat fl-ewwel jiem ta’ Jannar 2025, il-Kamra ġiet iffurmata fl-20 ta’ Diċembru
1999.  Imma x’fissru dawn il-25 sena? Dawn il-25 sena fissru 25 sena ta’ impenn mhux
biss għan-negozji kif ukoll għall-komunita’ kollha Għawdxija. Għalhekk l-2024 fisser
sena ta’ riflessjoni kemm fuq il-kontribut tal-Kamra fil-qafas soċjo ekonomiku imma
wkoll fuq id-direzzjoni li rridu nieħdu għall-futur.  Il-Kamra kienet, għadha u tibqa’
rilevanti.  Dan iseħħ jekk kontinwament taġġorna ruħha għall-bidliet li qed iseħħu
madwarha, u billi tkun iktar inklussiva.

Il-Kamra għan-Negozju għal Għawdex mhijiex biss għaqda li tiġbor fiha n-negozji
Għawdxin, imma hija wkoll organizzazzjoni komunitarja li taħdem għall-ġid komuni ta’
Għawdex. F’dan il-kuntest, l-Uffiċċju tal-EUROPE DIRECT Gozo fi ħdan il-Kamra
għandu rwol ewlieni, billi joffri servizz siewi fil-komunità. Sa mill-preparazzjoni ta’ Malta
għas-sħubija fl-Unjoni Ewropea, il-Kamra kienet minn tal-ewwel li pprovat tinforma u
tniedi dibattitu fuq livell reġjonali. 

Punt kostanti tal-Kamra hu li l-impenn tagħha ma jkunx limitat għall-livell lokali biss,
iżda wkoll estiż għall-isfera internazzjonali. Matul din is-sena, kompliet taħdem fuq dan
il-livell permezz tal-Presidenza tagħha tal-INSULEUR. L-involviment tagħha f’
organizzazzjonijiet bħal dawn, fuq skala internazzjonali, speċjalment f’livell Ewropew,
huwa essenzjali, peress li ħafna deċiżjonijiet li jaffettwawna direttament jiġu diskussi
hemmhekk. B’hekk Għawdex permezz tal-Kamra, jkun preżenti għad-deciżjonijiet li
jittieħdu. 

Minn naħa tal-uffiċċju tal-EUROPE DIRECT Gozo sar ħafna xogħol bi tħejjija għall-
elezzjonijiet  tal-Parlament  Ewropew  fl-2024  li  saru  f’Malta fit-8 ta’ Ġunju.  Kien

Saru diversi laqgħat matul dis-sena dwar temi u suġġetti differenti. Waqt li ċerti
suġġetti kienu jinvolvu ftit ħin jew laqgħa jew tnejn, oħrajn kienu jieħdu iktar fit-tul u
d-diskussjonijiet fuqhom komplew matul is-sena kollha u se jkomplu għaddejjin anke
matul is-sena 2025.

Fost dawn il-laqgħat nsibu dawk fejn rappreżentanti tal-Kunsill ħadu sehem ma’
diversi Ministri, fosthom mal-Ministru għal Għawdex u l-Ippjanar, ma’ membri
parlamentari, membri parlamentari Ewropej eżistenti u dawk prospettivi, u uffiċċjali
governattivi oħra. Ta’ min isemmi dawn il-laqgħat:

Fil-5 ta’ Jannar uffiċċjali tal-Kamra ltaqgħu ma’ uffiċċjali mill-Policy Development
and Programme Implementation Directorate fi ħdan il-Ministeru għal Ghawdex u l-
Ippjanar.  Matul din il-laqgħa ġie diskuss l-Asylum, Migration and Integration Fund
(AMIF),  u kif il-Kamra tista’ tkun sieħeb f’applikazzjoni għal proġett taħt dawn il-
fondi. L-għan prinċipali ta’ din l-applikazzjoni kien li permezz ta’ diversi inizjattivi li
kienu qed jiġu proposti tiġi msaħħa l-integrazzjoni.  L-applikazzjoni kellha
tirrigwardja wkoll studju dwar l-impatt soċjo-kulturali li qed iġġib magħha l-
immigrazzjoni u studju ieħor rigward l-attivitajiet ekonomiċi ta’ issa u tal-futur,
sabiex jiġu identifikati il-ħiliet li hemm bżonn u b’hekk jinġiebu ħaddiema barranin
adattati għall-bżonnijiet ta’ Għawdex.

Fil-11 ta’ Jannar, il-Kamra ħadet sehem f’laqgħa fejn ġie ppreżentat charter rigward
id-diversita’ u l-inklużjoni fuq il-postijiet tax-xogħol. Il-viżjoni ta’ dan ic-charter
kienet li tippromwovi l-inklużjoni ħalli b’hekk kull individwu jkollu l-opportunita li
jilħaq il-potenzjal tiegħu/tagħha.  L-iskop kien li jsiru diversi laqgħat sabiex kull min
iħaddem ikun infurmat rigward il-politika kontra d-diskriminazzjoni, fejn jidħol il-
ġeneru, r-razza, in-nazzjonalita’, reliġjon, diżabilita, orjentazzjoni sesswali, stat
konjugali, stat soċjoekonomiku, twemmin politiku u karatteristiċi oħrajn. Il-Kamra
kienet mistiedna tkun firmatarja ta’ dan iċ-Charter. 

Fit-12 ta’ Jannar il-Kamra ħadet sehem f’laqgħa li saret mal-partijiet interessati fil-
kuntest tal-applikazzjoni ta’ Għawdex għall-European Region of Gastronomy.
Matul din il-laqgħa ġiet diskussa ż-żjara tal-ġurija, u l-bidbook li kien ippreżentat.

xogħol kruċjali sabiex tingħata l-informazzjoni meħtieġa ħalli kulħadd jagħmel dmiru u
fi proċess demokratiku l-poplu Malti jagħżel ir-rappreżentanti tiegħu fil-Parlament
Ewropew.

2.    Laqgħat



Fil-25 ta’ Jannar il-Kamra kienet preżenti għal laqgħa li saret mill-Ministeru għal
Ekonomija, Intrapriżi u Proġetti Strateġiċi flimkien mal-Kunsill Konsultattiv tal-
Intrapriżi. Il-Ministru għarraf lil dawk preżenti rigward il-miżuri li kien qed jieħu l-
gvern sabiex jikkumbatti l-għoli tal-ħajja u kif dan il-fenomenu jista jkun mitigat.
Fost oħrajn ġie diskuss il-patt ta’ stabbilta u kif il-prezzijiet ta’ iktar minn erba’ mitt
prodott tal-ikel raħsu u se jibqgħu bl-istess prezzijiet sal-baġit li jmiss.

Fit-8 ta’ Frar l-ambaxxatur tal-iState of the African Diaspora il-Kavallier Anthony C
Coleiro, flimkien ma’ delegazzjoni ta’ diversi rappreżentanti ta’ din l-organizzazjoni
tiegħu żaru l-uffiċini tal-Kamra. Il-president tal-Kamra Joseph Borg ta merħba lid-
delegazzjoni kollha u qal li f’laqgħat bħal dawn, iż-żewġ partijiet jingħataw għarfien
u informazzjoni rigward ir-rwoli  ta’  dawk   kollha  preżenti.  Huwa kompla billi qal li
l-Kamra hija dejjem lesta li fil-kompetenza tagħha, tgħin fejn hu possibbli. Anthony
Coleiro wara li rringrazzja lil President tal-Kamra, ta’ informazzjoni dettaljata
rigward l-Istat tal-African Diaspora, fejn spjega li dan l-Istat iħaddan lid-
dixxendenti kollha Afrikani li huwa mferrxa madwar id-dinja kollha. Dawn
jammontaw għal madwar 170 miljun persuna.

Fit-8 ta’ Frar saret laqgħa tal-Forum Għal Għawdex fl-uffiċini tal-Kamra. 

Fil-15 ta’ Frar il-Kap Eżekuttiv tal-Kamra Daniel Borg attenda għall-preżentazzjoni li
saret ma’ stakeholders oħrajn fejn ġiet diskussa l-applikazzjoni tar-Reġjun
Għawdex għal ‘European Region of Gastronomy, Culture, Arts and Tourism
(IGCAT)’, fejn ġiet imħabbra l-ġurija internazzjonali .

Fit-23 ta’ Frar membri tal-Kamra
attendew għal konferenza sabiex tiġi
studjata discussion paper mtella mill-
GRDA bit-titlu ‘Context Sensitive
Design in Gozo’. Daniel Borg Kap
Eżekuttiv tal-Kamra tkellem rigward il-
ħtieġa ta ppjanar reġjonali, filwaqt li l-
perit Edward Scerri ressaq
suġġerimenti li għalkemm mhux
drastiċi jistgħu jgħinu bis-sħiħ fil-
politika ta’ disinn u ppjanar.

Fis-27 ta’ Frar saret laqgħa ma’ ufficcjali għolja tal-Malta Public Transport (MPT)
fosthom il-General Manager Konrad Pule. Ġew diskussi diversi temi rigward l-
aċċessibilita  u   t-trasport  pubbliku  ġewwa  Għawdex, kif  ukoll  il-konġestjoni  
ta’ karozzi li qed dejjem tiżdied.  Issemma ukoll il-car park ġewwa Ta’ Xħajma u kif



      jista’ jintuża bl-aħjar mod possibbli.

Fit-28 ta’ Frar Joseph Borg u Daniel Borg iltaqgħu maċ-Ċermen tal-Malta
Development Bank (MDB) Leo Brincat u l-Kap Eżekuttiv Paul V. Azzopardi. Flimkien
iddiskutew oqsma potenzjali fejn l-MDB tista’ tassisti permezz ta’ inċentivi
speċifiċi għal Għawdex.

Fl-1 ta’ Marzu saret laqgħa mal-Isqof t’ Għawdex Anton Teuma flimkien man-
negozjanti għal żmien ir-Randan.

Fl-1 ta’ Marzu saret laqgħa maċ-ċermen tal-ITS Pierre Fenech rigward l-
introduzzjoni ta’ l-Skills Pass u kif kien ipprospettat li din issir effettiva mill-10 ta’
Marzu 2024.   Semma ukoll kif u meta l-ħaddiema kollha fit-settur tal-
akkomodazzjoni se jkollhom bżonn l-iskills card u kif se jkunu riveduti l-miżati.

Fit-12 ta’ Marzu rappreżentanti tal-Kamra kellhom laqgħa mal-Prinċipal tal-MCAST
James Calleja u Pierre Dalmas, li fiha ġiet diskussa s-sistema tal-apprendistat.

Fl-14 ta’ Marzu il-Kamra ipparteċipat f’wieħed mill-focus groups li ddiskutew is-
servizzi digitali fil-kumpaniji (b’attenzjoni wkoll fuq in-negozji Għawdxin) organizzat
mill-Malta Communications Authority (MCA). Wieħed mill-elementi li ħareġ minn
dawn id-diskussjonijiet kien in-nuqqas ta’ użu ta’ dawn is-servizzi u kif l-approċċ
għandu jinbidel minn naħa ta min iħaddem.

Fil-15 ta’ Marzu saret laqgħa ta’ introduzzjoni flimkien ma uffiċċjali tal-Financial
Intelligence Analysis Unit (FIAU). Ġie diskuss l-operat ta dan il-Unit f’diversi setturi
bħal pereżempju l-Anti Money Laundering. L-uffiċċjal tal-FIAU offra wkoll li
jorganizza sessjonijiet ta’ taħriġ li jkunu speċifiċi għas-settur tal-propjeta
immobiljari u li jiġu organizzati f’Għawdex.

Fil-15 ta’ April saret laqgħa flimkien ma rappreżentanti tal-ITS rigward l-iSkills Pass
fejn ingħataw l-aħħar żviluppi rigward din l-iskema li ġiet fis-seħħ fit-28 ta’ Mejju.

Fis-17 ta’ April, Joseph Borg attenda għat-tnedija tan-National Productivity Report.
Ġie innotat li għalkemm ir-rapport hu wieħed estensiv u informattiv ħafna,
Għawdex ma kienx inkluż fl-istudju.

Fis-19 ta’ April saret laqgħa introduttorja ma’ rappreżentanti tal-Creative Europe.
Filwaqt li ġie spjegat l-għan tal-uffiċċju tagħhom Daniel Borg spjegalhom il-
kuntest lokali Għawdxi.

Rappreżentanti tal-Kamra attendew ukoll għal diskussjoni li saret fis-26 ta’ April
ma’ stakeholders Għawdxin, fil-Kempinski Hotel San Lawrenz mal-Prim Ministru Dr
Robert Abela. Fl-intervent tiegħu il-Perit Edward Scerri enfasizza dwar l-
importanza ta’ iktar spazji miftuħa u ukoll tkellem rigward il-bżonn ta’ inċentivi
fiskali oħra apparti dawk fil-UCA.

F’laqgħa li saret mal-Kandidat ghall-elezzjonijiet Ewropej Steve Ellul fis-27 ta’ April,
ġiet diskussa il-ħidma tal-INSULEUR f’dawn l-aħħar snin u n-neċessita’ li tkompli l-
ħidma tagħha biex il-Kummissjoni Ewropea tirrikonoxxi ir-realtajiet tal-gżejjer. Hu
semma l-fatt li jiġi użat artiklu 33 rigward id-de minimis u t-transport biex tkun
tista’ tingħata iktar għajnuna. Ġie diskuss ukoll ir-raba’ vapur u l-possibilita li jerġa’
jibda vapur dedikat lill-merkanzija mill-Belt. Rigward il-konnettivita’ ir-
rappreżentanti tal-Kamra saħqu wkoll fuq il-fatt li bħalissa l-iskeda tax-xitwa mhix
waħda adegwata għall-ħtiġijiet tal-Għawdxin.

Fit-29 ta’April saret laqgħa rigward skema bl-isem ta’ Retrofit, mill-MSD għall-
intrappiżi taħt il-pjan tar-Rekuperu u Reżiljenza. Din l-iskema tikkonċerna xogħol
ta’ rinnovar f’bini kummerċjali tas-settur privat bil-għan li l-konsum tal-enerġija
jonqos mhux inqas minn 30 fil-mija. Ir-rinnovar jista jsir fil-ventilazzjoni, dwal,
tagħmir tat-tisħin jew li jkessaħ u sistemi ta’ ilma sħun.           

Fit-30 ta’ April il-Kamra ħadet sehem f’Business Breakfast ‘An Investment in Local
Talent’ organizzat mill-MCAST li iddiskuta t-tema tal-apprendistat. Il-President
tal-Kamra Michael Galea kien ukoll parti mill-panel li ddiskuta din it-tema. Michael
Galea saħaq fuq il-bżonn tal-komunikazzjoni kontinwa bil-ħtieġa li jkun hemm
individwu jew individwi li magħhom n-negozji jkunu jistgħu jikkomunikaw meta
jqabbdu studenti bħala apprendisti. Hu semma wkoll il-ħtieġa li l-MCAST
tipparteċipa iktar fl-attivitajiet organizzati mill-assoċjazzjonijiet tan-negozji.

F’Konferenza li saret fi 2 ta’ Mejju, mill-Universita’ ta’ Malta, ‘20 Years of EU
Membership: Taking Stock and Moving Forward’, il-kelliema iddiskutew l-effett li
ħalliet is-sħubija fl-Unjoni Ewropeja, 20 sena ilu. Ir-Rettur tal-Universita Prof.
Alfred J. Vella tkellem rigward il-benefiċċji li gawdew l-istudenti universitarji, fejn
semma diversi opportunitajiet ta’ mobilita internazzjonali li llum igawdu l-istudenti
Maltin. Il-Ministru għall-Affarijiet Barranin u Ewropej u l-Kummerċ, Dr. Ian Borg qal li
l-pajjiż  laħaq  tragward  sinifikanti  għoxrin  sena  ilu.  Dan it-tragward ġab  miegħu

opportunatijiet kbar imma ukoll sfidi, li bir-reżiljenza ta pajjizna u permezz ta’
ekonomija b’saħħitha, kapaċi jiġu megħluba.

 
Fit-3 ta’ Mejju saret laqgħa mal-MEP Josianne Cutajar, wara li l-Kamra kienet
bagħtitilha ittra ta’ ringrazzjament għax-xogħol li wettqet favur il-gżejjer fi ħdan il-
Parlament Ewropew. 

Fid-9 ta’ Mejju saret laqgħa mal-kandidata għall-elezzjonijiet Ewropej Norma
Camilleri. F’din il-laqgħa ġew diskussi diversi punti fosthom l-aċċessibilita, id-
diversifikazzjoni tal-ekonomija Għawdxija, u punti oħra li jolqtu lil Għawdex.

Fis-16 ta’ Mejju saret laqgħa mal-
President tal-Parlament Ewropew
Roberta Metsola. Għal din il-laqgħa
kienu preżenti Michael Galea,
Joseph Borg, il-Perit Edward Scerri,
Marie Grech, John Saliba, u Daniel
Borg. Waqt il-laqgħa ssemmew
diversi punti fosthom, l-operat tal-
Kamra, is-sitwazzjoni preżenti, l-
aċċessibilita’, l-iżvilupp u l-
kostruzzjoni, u l-bżonn tad-
diversifikazzjoni tal-ekonomija
Għawdxija.

Bejn it-23 u l-24 ta’ Mejju l-Kamra
ipparteċipat fil-MARE Summit.
Daniel Borg u Jesmond Buttigieg
attendew għal dan is-summit li sar
fl-MFCC Ta’ Qali. Matul dawn  il-
jumejn il-Gozo Business Chamber
kellha stand, fejn saru numru ta’
kuntatti ma’ assoċjazzjonijiet oħra.

Saret laqgħa mal-Ministru għas-Saħħa u l-Anzjanita’ Attiva l-Onorevoli Jo-Etienne
Abela fit-28 ta’ Mejju. Michael Galea introduċa din il-laqgħa billi espona x-xogħol
tal-Kamra u qal li l-istess Kamra laqgħet b’entużjażmu l-aħbar rigward l-
investiment fl-isptar il-ġdid. Il-Ministru informa lill-Kamra dwar l-iżviluppi preżenti
kif ukoll dawk ippjanati għall-Isptar Ġenerali ta’ Għawdex.

Fit-12 ta’ Ġunju saret laqgħa ma Jeannette Axisa, Chief Officer ta’ Transport Malta,
dwar il-ħiliet meħtieġa fis-settur tat-trasport.

Fit-18 ta’ Ġunju saret konsultazzjoni rigward in-National Energy and Climate Plan
(NECP).  Dan il-Pjan se jibqa’ għaddej sal-2031.  Il-konsulent li kien qed jaħdem fuq
dan il-pjan ta ħarsa wiesa fuq id-diversi setturi li jikkontribwixxu għall-pjan
nazzjonali dwar l-enerġija. Riċentement ġiet stabbilita il-Climate Action Authority li
ħa tieħu din il-ħidma mingħand il-Malta Resources Authority. Ġie spjegat kif l-
azzjoni dwar il-klima hi waħda orizzontali.

Saret laqgħa ukoll maċ-Chairperson tal-NGO Voice for Inclusion Gozo Pauliana
Said u Dr Stephen Abela, rigward il-ħtieġijiet ta’ din l-għaqda volontarja li taħdem
fost it-tfal bi bżonnijiet speċjali. 

Fil-21 ta’ Ġunju saret laqgħa ma CEO ta’ Jobsplus Leonid McKay fejn ġew diskussi
setturi differenti fl-ekonomija Għawdxija. Matul il-laqgħa Michael Galea, President
tal-Kamra, qal li llum l-Kamra tikkontribwixxi f’oqsma differenti li jinkludu wkoll l-
oqsma edukattivi u ambjentali.  Daniel Borg Kap Eżekuttiv tal-Kamra qal li l-
mandat tal-Kamra llum imiss setturi differenti bħal pereżempju l-mobilita
sostenibbli , l-etika fin-negozju, u l-konnettivita. 

Fit-28 ta’ Ġunju saret laqgħa ma’ rappreżentanti tal-Bank of Valletta dwar il-
possibilta’ ta’ business event f’Għawdex. 

Fil-5 ta’ Lulju l-Kamra attendiet għall-laqgħa mtella mill-Fondazzjoni Oasi rigward
‘Il-Familja u l-Addiction’. Daniel Borg kien mistieden jattendi din il-konferenza ferm
interessanti, fejn fost oħrajn ġie diskuss l-impatt li din is-sitwazzjoni qed tħalli fuq
il-familji tal-vittmi u fis-soċjeta inġenerali.

Fit-18 ta’ Lulju l-President tal-Kamra Michael Galea u l-Kap Eżekuttiv Daniel Borg,
kellhom laqgħa mal-Kap Eżekuttiv ta’ Identita Malta Steve Agius. Steve Agius
spjega d-direzzjoni strateġika li qed tieħu Identita Malta, filwaqt li Michael Galea
minn naħa tiegħu ppreżenta l-viżjoni strateġika li għandha l-Kamra dwar id-
diversifikazzjoni tal-ekonomija Għawdxija. Ġiet diskussa wkoll il-possibilita li l-
Kamra tikkreja focus groups flimkien ma’ Identita Malta dwar il-ħiliet neċessarji fis-
setturi tal-ospitalita, kostruzzjoni, servizzi professjonali u manifattura.

Fit-22 ta’ Lulju saret laqgħa ma’ uffiċċjali tal-Victim Support Agency.  Daniel Borg
iltaqa’ mal-Kap  Eżekuttiv  Brian Farrugia.  Brian  Farrugia  spjega  d-diversi  servizzi 

offruti mill-Aġenzija u qal li dawn huma rilevanti ħafna għall-membri tal-Kamra li
jistgħu jkunu esposti għal reati finanzjarji.

Fit-22 ta’ Lulju saret laqgħa ma’ rappreżentanta tal-FCM Bank dwar is-servizzi
offruti mill-istess bank.

Fit-23 ta’ Lulju waqt in-National
Supporting Business Awards, il-
Kamra permezz ta’ applikazzjoni li
tefgħet ġiet it-tieni f’kategorija B
tal-Premji Nazzjonali dwar l-
Intrapriża. L-applikazzjoni tal-Kamra
kienet titratta ‘Empowering and
Promoting Youth Entrepreneurship
in Gozo’ fejn il-Kamra semmiet l-
inizjattivi tagħha marbutin mal-
Youth4Entrepreneurship u l-
Crossing Borders. 

Fit-2 ta’ Awwissu l-President tal-
Kamra flimkien ma’ membri tal-
Kunsill, għamlu żjara ta’ kortesija lill-
Eċċellenza tagħha l-President ta’
Malta Myriam Spiteri Debono.  
Matul din il-laqgħa kordjali Michael
Galea semma x-xogħol kollu li qed
isir fis-setturi differenti ġewwa
Għawdex mill-Kamra, fejn tieħu
sehem f’avvenimenti kemm
nazzjonali u anke     internazzjonali    

u ssemma leħinha, fejn ikun hemm bżonn, dejjem għal ġid ta’ Għawdex. L-
Eċċellenza tagħha l-President ta’ Malta ammettiet li peress li hi Għawdxija ukoll,
tifhem iktar il-problematiċi tal-Għawdxin u għalhekk ħeġġet lill-Kamra tkompli
għaddejja bix-xogħol sfieq tagħha.

Fit-8 ta’ Awwissu 2024 saret laqgħa mal-Onorevoli Alex Borg. F’din il-laqgħa ġew
diskussi diversi sfidi li qed jaffaċċja Għawdex bħalissa. 

Fl-14 ta’ Awwissu l-Eċċellenza Tagħha Myriam Spiteri Debono żaret l-uffiċini tal-
Kamra  fejn   iltaqgħet  ma’   rappreżentanti  tal-Kunsill.  Wara    introduzzjoni  

mill-President tal-Kamra, Michael
Galea, ġew diskussi diversi temi ta’
interess komuni fosthom l-
ekonomija ta’ Għawdex, ir-reżiljenza
tan-negozjanti Għawdxin, l-
ambjent, u s-sostenibilta. L-
Eċċellenza tagħha qalet li rċeviet
in-nota imħejjija mill-Kamra, u li se
tkun qed taraha bir-reqqa. Waqt il-
laqgħa kien jidher biċ-ċar li hemm
konverġenza fuq diversi punti u l-
President uriet l-importanza tal-
Kamra tan-Negozju biex dawn it-
temi jibqgħu rilevanti għal
Għawdex. Fl-aħħar tal-laqgħa l-
President tal-Kamra Michael Galea
ppreżenta lil l-Eċċellenza tagħha l-
President ta’ Malta b’inkwadru
b’ritratt ta’ Daniel Cilia.

Fl-4 ta’ Settembru saret laqgħa mal-Ambaxxatriċi Olandiża għal Malta l-Eċċellenza
tagħha Djoeke Adimi-Koekkoek. F’din il-laqgħa Daniel Borg ta preżentazzjoni fuq l-
ekonomija Għawdxija, ix-xogħol u r-rwol tal-Kamra. Waqt id-diversi interventi li
saru ġie spjegat kif il-Kamra qed tħares il quddiem biex l-ekonomija Għawdxija
tkun waħda iktar sostenibbli u diversifikata. Minn naħa tagħha l-ambaxxatriċi
staqsiet dwar diversi setturi ekonomiċi Għawdxin.



Fl-20 ta’ Settembru, Daniel Borg attenda għall-laqgħa ma’ rappreżentanti ta’
JobsPlus li saret fil-Hotel Kempinski f’ San Lawrenz. Għal din il-laqgħa attendiet
ukoll il-Kap Eżekuttiv il-ġdid ta’ JobsPlus Celia Falzon. F’din il-laqgħa saret
preżentazzjoni minn Kenny Grima fuq il-ħidma ta’ JobsPlus f’Għawdex. Ingħatat
preżentazzjoni fuq is-servizzi ta’ JobsPlus u preżentazzjoni oħra rigward ir-
regolamenti ġodda li jirregolaw l-employment agencies bħalma huma t-temping
agencies.

Fit-23 ta’ Settemru saret laqgħa oħra mill-ITS rigward l-iSkills Pass li fiha ġie
mogħti rendikont tas-sitwazzjoni attwali. Ġie innutat kif il-maġġoranza ta dawk li
irreġistraw, li jgħoddu il-fuq minn 26 elf huma prinċipalment TCN’s. L-iSkills Pass
tinqasam f’żewg fażijiet. Dawk kollha li qed japplikaw biex jaħdmu Malta u anke
dawk li japplikaw biex jiġġedidilhom il-permess, iridu jgħaddu minn l-ewwel u t-
tieni fażi.

Fis-26 ta’ Settembru saret laqgħa mal-Onorevoli Alex Borg MP u l-Onorevoli
Beppe Fenech Adami MP.  Għall-Kamra attendew Michael Galea, il-Perit Edward
Scerri, u Daniel Borg. Din il-laqgħa kienet parti minn proċess ta’ konsultazzjoni tal-
Partit Nazzjonalista. 

Fid-9 ta’ Ottubru il-Kamra ħadet sehem f’Business webinar ‘Exploiting business
opportunities between Kuwait and Malta’ permezz ta’ Ricky Bugeja membru fil-
Kunsill tal-istess Kamra. Dan l-avveniment ġie organizzat mill-Ambaxxata ta’ Malta
fil-Kuwait. F’din il-laqgħa kien hemm preżenti diversi rappreżentanti ta’ Chambers,
kemm Maltin kif ukoll mill-Kuwait, fejn ġew diskussi diversi possibilitajiet ta’
koperazzjoni bejn kumpaniji li ġejjin miż-żewġ pajjiżi f’setturi differenti. Issemmew
b’mod partikolari kumpaniji fis-settur farmaċewtiku, fejn hemm possibilitajiet kbar
ta’ koperazzjoni. Ricky Bugeja sostna li l-Kamra dejjem lesta sabiex tgħin lil dawk il-
kumpaniji li lesti jinvestu fil-gżira Għawdxija.

Fid-9 ta’ Ottubru saret laqgħa
mal-Kap tal-Oppożizzjoni Dr
Bernard Grech. Għal din il-laqgħa
kienu preżenti Michael Galea, il-
Perit Edward Scerri, u Daniel Borg
fejn il-Kamra esponiet il-proposti
tagħha għall-baġit. 



Fl-10 ta’ Ottubru 2024 Michael Galea u Daniel Borg kellhom laqgħa mal-Kap
Eżekuttiv ta’ MAPFRE Javier Moreno. F’din il-laqgħa Daniel Borg ta preżentazzjoni
fuq il-Kamra u x-xogħol li twettaq. Ġiet diskussa wkoll il-possibilta ta’
kollaborazzjoni bejn iż-żewġ entitajiet.

Fil-25 ta’ Ottubru 2024 saret żjara lil wirja ‘Boundless Weaving’. L-iskop ta’ din il-
wirja kienet li toffri opportunita li filwaqt li tesponi l-kultura Ċiniża u dik Maltija,
toffri pjattaforma fejn is-snajja tradizzjonali u l-arti kontemporanja taż-żewġ pajjiżi
jinteraġixxu ma’ xulxin. Fl-organizzazzjoni ta’ din l-attività ipparteċipat ukoll Alda
Bugeja, Membru tal-Kunsill tal-Kamra tan-Negozju għal Għawdex. 

Fit -28 ta’ Ottubru 2024 saret laqgħa mal-Ministru għal Għawdex u l-Ippjanar.   
F’din il-laqgħa ġew diskussi numru ta’ punti, fosthom il-konnettivita’ bejn iż-żewġ
gżejjer u pjanijiet ta’ kontinġenza f’każ li jkun hemm waqfien mis-servizz. 

Fit-30 ta’ Ottubru rappreżentanti tal-Kamra attendew għall-Konferenza
organizzatha mill- EPLO ‘From Candidate to MEP’ fit-30 ta’ Ottubru.  Numru ta’
żgħażagħ flimkien mal-MEPs preżenti ddiskutew dwar l-opportunitajiet offruti mill-
Unjoni Ewropea.   Id-dokument tal-Europe Direct li kien ġabar numru ta’ proposti
miż-żgħażagħ stess rigward il-housing u l-impjiegi, ġie ppreżentat lill-MEPs.

Fl-1 ta’ Novembru saret laqgħa mal-
MEP Thomas Bajada. Ġew diskussi
dawk l-oqsma li fuqhom kien se
jaħdem l-MEP u kif ukoll il-ħidma
tal-Kamra.

Fit-22 ta’ Novembru rappreżentant
mill-Kamra attenda avveniment fejn
tnieda l-proċess bit-titlu “The
Economy of Wellbeing: Bridging  the 
Gap” imtella mill-MEP Thomas Bajada. Waqt it-tnedija ġiet diskussa l-
metodoloġija li se twassal għall-formazzjoni ta’ mistoqsijiet speċifiċi mis-soċjologu
Justin Attard. Jesmond Buttigieg għan-nom tal-Kamra, issuġġerixxa li fil-każ tal-
gżira Għawdxija għandhom isiru mistoqsijiet speċifiċi għall-bżonnijiet u ħsiebijiet
ta’ Għawdex u l-Għawdxin.

Fis-17 ta’ Diċembru, Jesmond Buttigieg attenda għat-tnedija tan-National Career
Guidance Network. Din l-inizjattiva se tagħti gwida lill-ħaddiem u tindirizza l-bżonn
ta’ karrieri  li  jeżisti  bħalissa fis-suq Malti. Wara li sar proċess ta’ konsultazzjoni, il-



Kamra ġiet identifikata bħala stakeholder importanti għal dan in-Network u
għaldaqstant ħa tkun preżenti fil-kumitat li jifforma dan l-istess Network. Matul il-
laqgħa ġie maqbul li għandha ssir laqgħa kull tlett xhur, fejn il-Kamra se tkun
mistiedna tagħti l-kontribut tagħha.

Fis-17 ta’ Diċembru saret laqgħa ma’ rapprezentanti tal-Malta Enterprise fosthom
il-Kap Eżekuttiv George Gregory, Nathalie Farrugia Chief Officer Corporate
Relations, u Marika Tonna, Kap Eżekuttiv ta’ Malta Enterprise. F’din il-laqgħa
Michael Galea introduċa x-xogħol u l-viżjoni tal-Kamra.  Ġew diskussi diversi temi
li jaffetwaw in-negozju fosthom it-Third Country Nationals (TCN’s).   Ġie diskuss
ukoll it-tip ta’ investiment li hu meħtieġ f’Għawdex. Daniel Borg semma l-
importanza ta’ investiment bħal ma kien il-Queen Mary University of London u
kemm dan it-tip ta’ investiment hu meħtieġ għal Għawdex.

Laqgħat oħra importanti matul din is-sena kienu dawk tal-MCESD; tal-Gozo Regional
Committee; tal-Gozo Action Group Foundation; tal-Malta Business Disability Forum;
tal-Monitoring Committee għad-diversi programmi ta’ finanzjament ta’ fondi Ewropej;
tal-Monitoring Committee Interreg Italy-Malta 2021-2027 programme; tal-Enterprise
Consultative Committee; tal-Fondazzjoni Victoria 2031 (li qed tipprepara l-
applikazzjoni tal-Belt Kapitali tal-Kultura 2031); tal-Bord tal-Awtorita’ għall-Iżvilupp
Reġjonali ta’ Għawdex; u l-Kumitat ta’ Koordinazzjoni lejn Sostenibilita’ tal-Iżvilupp
Urban (COCOSUD).

Il-Kamra tan-Negozju għal Għawdex dejjem wasslet il-messaġġ tagħha favur in-
negozji Għawdxin u tkellmet rigward s-sitwazzjoni speċifika ta’ Għawdex. Kien hemm
kollaborazzjoni sħiħa bejn il-Kamra u dawn l-entitajiet varji li wasslu għal riżultati favur
is-soċjeta Għawdxija.

Barra minn dawn il-laqghat il-Kamra ħadet sehem f’diversi konferenzi, seminars,
webinars u laqgħat ta’ informazzjoni oħra fejn dejjem ipparteċipat b’mod attiv u tat il-
fehmiet tagħha.

Fost dawn il-Kamra attendiet għal dawn l-attivitajiet/inizjattivi: il-Malta Diversity &
Inclusion Focus Group (11 ta’ Jannar); il-Gozo Tourism Awards (25 ta’ Jannar)
orgazizzat mill-Assoċjazzjoni Għawdxija għat-Turiżmu; riċeviment fl-okkazzjoni tal-
Jum ir-Repubblika tal-Indja (29 ta’ Jannar); laqgħa mad-direttur fi ħdan il-
kummissjoni Ewropeja Luc Bagur dwar l-inizjattiva tal-Global Gatewary (28 ta’Frar);
konferenza mtella mill-GRDA ‘Tourism Conference-A Tourism Perspective’ (15 ta’
Marzu); laqgħa fuq skemi maħruġa mill-Measures and Support Division dwar riċerka u
żvilupp  (17 ta’ Mejju); laqgħa ma’ uffiċċjali ta SMILO (4 ta’ Settembru); laqgħa ma’
rappreżentanti ta’ Jobsplus (26 ta’ Settembru); ċerimonja tal-Għoti tat-Titlu ta’
Reġjun Gastronomiku Ewropew (28 ta Settembru); laqgħa organizzata mill-EU Japan
Centre (2 ta’ Ottubru); żjara lill-wirja Anatoart imtella minn QMUL (14 ta’ Ottubru);
konferenza bl-isem ta’ ‘Explore PPS. A Vision for Malta’s Future’ (15 ta’ Novembru);
konferenza dwar ir-Resilience Plan organizzata mill-Kummissjoni Ewropea f’Malta (20
ta’ Novembru); u laqgħa organizzata mill-OHSA rigward il-Liġi ġdida fuq is-Saħħa u s-
Sigurta’ fuq il-post tax-xogħol (10 ta’ Diċembru).

Barra minn hekk rappreżentanti tal-Kamra ħadu sehem u intervjenew f’dawn l-
avvenimenti:

3.    Parteċipazzjoni

Fit-22 ta’ Jannar Daniel Borg ħa
sehem fil-programm televiżiv
Popolin li fih tkellem dwar diversi
aspetti soċjali li qed jolqtu lil
Għawdex bħalissa.

Fl-20 ta’ Frar Daniel Borg kien
wieħed mill-ispeakers f’webinar li
ddiskuta    dokument    ta’     riċerka
ippubblikat mill-Awtorita’ għall-Iżvilupp Reġjonali ta’ Għawdex dwar il-manifattura.
Hu tkellem dwar: (a) il-ħtieġa jkun hemm investiment fl-ippjanar u l-loġistika; Il-
potenzjal li baqagħlhom is-setturi tal-ikel u x-xorb f’Għawdex; (b) Il-ħtieġa li jiġu
edukati l-intrapriżi tal-manifattura fuq il-kriterji tal-ESG; u (c) il-potenzjal ta’
teknoloġiji ġodda bħal additive manufacturing.  Madanakollu hu rrimarka li jrid ikun
hemm  sforz  kollettiv  biex  Għawdex imur  lil  hinn  mil-low skills equilibrium trap li 



bħalissa qed jaffaċċja biex jattira nies bil-ħiliet neċessarji għal Għawdex.

Fl-24 ta’ April, Daniel Borg ta preżentazzjoni waqt seminar organizzat minn Dr Karl
Agius mill-Institute of Tourism, Travel and Culture, bis sehem tal-Professur Dr
Godfrey Baldacchino. Is-seminar, li sar fiċ-Ċentru tal-Univerżita ta’ Għawdex,
eżamina l-importanza tas-settur turistiku fi ħdan gżira bħalma hi Għawdex.  Il-
preżentazzjoni ta’ Daniel Borg kienet iffokata fuq l-istruttura ekonomika ta’
Għawdex, l-isfidi u fejn l-ekonomija ta’ Għawdex tenħtieġ tavvanza ‘il quddiem, u
l-aspett tal-governanza.

Fit-28 ta’ Mejju ġie organizzat Business Breakfast ‘Għawdex Gżira ta’ Villaġġi’
organizzat mill-Partit Laburista, fejn Daniel Borg għamel parti minn panel li
ddiskuta diversi temi differenti rigward Għawdex u d-direzzjoni għal futur. Hu
tkellem rigward d-direzzjoni li għandha tieħu l-ekonomija sabiex jibbenefikaw l-
ikbar numru ta’ nies possibbli. Kompla billi qal li hu kruċali li l-ekonomija Għawdxija
tibqa’ tikber, pero fl-istess ħin għandhom jinżammu ħajja l-aspetti li jagħmlu lil
Għawdex speċjali. Hu semma wkoll aspetti importanti bħalma huma l-ippjanar tal-
ispazju u s-sostenibilita tal-iżvilupp urban u l-ekonomija l-ġdida.

imma teħtieġ risposta minn diversi aspetti. Filwaqt li Daniel Borg tkellem mill-
perspettiva ta’ Għawdex fejn il-preżenza tal-anzjani hi waħda ikbar, huwa saħaq
fuq ċertu soluzzjonijiet ġenerali bħal pereżempju inċentivi speċifiċi u taħriġ.  
Madanakollu huwa importanti wkoll li wieħed jiżgura li l-ambjent tax-xogħol ikun
wieħed akkoljenti kemm minn perspettiva soċjali, kif ukoll fiżika. Hu qal ukoll li
f’setturi li jitolbu ħafna impenn fiżiku huwa importanti li wieħed jiżgura li l-anzjani
jistgħu jingħataw rwoli li jitolbu inqas impenn ta’ din il-kwalita. Huma jistgħu jiġu
mgħejjuna fejn l-esperjenza tagħhom tista’ tgħin b’mod konsiderevoli.

Fid-9 ta’ Ottubru, Daniel Borg
intervjena waqt konferenza
organizzata mill-Malta Employers
Association ‘Adapting our Labour
Market to an Ageing Population’.
Daniel Borg enfasizza li filwaqt li
huwa importanti li l-anzjani jibqgħu
jiġu attirati biex jibqgħu attivi fid-
dinja tax-xogħol, huwa fatt ukoll li
din   ma   titlobx  soluzzjoni   waħda, 



Daniel Borg attenda għall-laqgħa ta’ konsultazzjoni fis-7 ta’ Novembru rigward il-
Malta’s Draft Strategy for Resilient Food Systems, li saret fil-Hotel Calypso. Din il-
laqgħa laqtet diversi punti ta’ din l-istrateġija li kien jitratta propju ż-żieda fir-
reżiljenza fis-sistemi tal-ikel. Daniel Borg tkellem dwar l-identita’ unika ta’
Għawdex speċjalment fl-isfond tar-rikonoxximent ta’ Għawdex bħala Reġjun tal-
Gastronomija.  Hu tkellem ukoll rigward il-problema tal-konsolidazzjoni tal-art u l-
problemi li jiffaċċjaw bdiewa ġodda sabiex jixtru l-art. Hu semma wkoll li fejn tidħol
l-esportazzjoni ta’ prodotti ta’ ikel ipproċessat, hemm bżonn li jitjiebu r-rotot
kummerċjali marittimi, biex minn ikun irid jesporta u jimporta jkun jista’ jagħmel
dan bl-aħjar mod u bl-inqas spejjeż possibli.

Bejn il-11 u s-16 ta’ Novembru, Daniel Borg, Kap Eżekuttiv tal-Kamra tan-Negozju
għal Għawdex, attenda delegazzjoni kummerċjali f’Tokyo u Osaka, fil-Ġappun,
bħala parti minn inizjattiva organizzata minn Trade Malta. L-iskop tad-delegazzjoni
kienet li tesplora opportunitajiet għal kollaborazzjoni fis-setturi tal-edukazzjoni, l-
IT, u l-gastronomija, li huma essenzjali għall-iżvilupp ekonomiku ta’ Għawdex. Matul
iż-żjara, Daniel Borg ħa sehem f’attivitajiet ta’ networking, inkluż seminars li
matulhom kellu l-opportunita’ jippreżenta l-potenzjal ekonomiku ta’ Għawdex.
F’laqgħat mal-Manufactured Imports and Investment Promotion Organization
(MIPRO), huwa iddiskuta opportunitajiet relatati mas-suq tal-ikel, speċjalment
għall-esportazzjoni. Barra minn hekk, iltaqa’ ma’ rappreżentanti minn diversi setturi
fosthom tas-second hand cars, l-apparat mediku, u t-turiżmu. Daniel Borg żar
ukoll il-hub ta’ innovazzjoni Quintbridge f’Osaka, li jista’ jservi ta’ mudell għall-
Innovation Hub f’Għawdex. Huwa semma wkoll il-ħtieġa ta’ ħolqien ta’ inizjattivi
simili f’Għawdex biex jippromwovu kollaborazzjoni fost intrapriżi u startups. Iż-
żjara intemmet b’laqgħa fl-Università ta’ Kandai.  Informazzjoni u kuntatti miksuba
waqt iż-żjara ġew iċċirkolati fost il-membri tal-Kamra.

Fit-22 ta’ Novembru, Daniel Borg ta preżentazzjoni lil delegazzjoni Ingliża tan-
National Liberal Club Commonwealth Forum and European Forum. Id-delegazzjoni
kienet immexxija mill-Malta Enterprise. F’din il-preżentazzjoni Daniel Borg ta ħarsa
wiesa fuq il-ħidma tal-Kamra tan-Negozju għal Għawdex. Hu wkolli rrisponda d-
diversi mistoqsijiet li saru u l-pass li jmiss għall-ekonomija f’Għawdex. 

4.    Pubblikazzjoni ta’ Dokumenti

Bħal kull sena l-Kamra f’Awwissu ippublikat id-dokument li jippreċedi l-Baġit intitolat
“Strategic Priorities and Economic Initiatives for Gozo”.  Dan id-dokument kien jinkludi
diversi proposti li jmissu sferi differenti fis-soċjeta’ Ghawdxija, bħal perezempju
inċentivi fiskali fejn jidħlu l-Urban Conservation Areas, inċentivi għal Start ups
f’Għawdex, l-artiġjanat, skemi ta’ sapport għall-burdnara Għawdxin, għajnuna lis-
setturi kulturali, is-saħħa u l-bżonn ta’ sptar gdid f’Għawdex, is-settur edukattiv vis-
a-vis il-migranti li jgħixu f’pajjiżna, il-konnettivita’, u anke s-settur tal-enerġija. Id-
dokument ta ħarsa ukoll lejn il-belt Victoria u kif il-pjanijiet ta’ riġenerazzjoni jistgħu
jiġu implimentati bl-inqas inkonvenjent possibbli.

5.    Laqgħat / Informazzjoni għall-Membri 

Il-Kamra baqgħet iżżomm lil-membri tagħha infurmati billi kontinwament tgħaddilhom
tagħrif li tirċievi regolarment, kemm permezz tal-midja soċjali, emails, webinars u anke
seminars. 

Barra minn hekk, matul is-sena ġew organizzati diversi laqgħat ta’ informazzjoni. Dawn
kienu organizzati flimkien ma’ diversi Ministeri u entitajiet oħra pubbliċi kif ukoll mal-
isponsor tal-Kamra l-Bank of Valletta.  Il-laqgħat organizzati kienu dawn:

Fit-2 ta’ Frar ġie organizzat l-ewwel avveniment mill-Kamra, fejn kien imtella  
seminar għall-intraprendituri żgħażagħ, flimkien ma dawk diġa stabbiliti sabiex
flimkien jaqsmu l-idejat tagħhom.  Dan kien intitolat ‘Crossing Border. Business
Leaders Bridging the Age Gap’.  Waqt diskussjoni li saret minn Ricky Bugeja minn
reach.mt, Elaine Camilleri konsulent tat-taxxa, u Dr Jonathan Mintoff avukat u
membru tal-kunsill tal-Kamra, ġew diskussi l-iżbalji komuni li jsiru fil-proċessi li
jwasslu għall-ħolqien ta’ negozju ġdid u dak kollhu li hemm bżonn li wieħed ikun jaf
rigward l-istrateġija, l-aspett finananzjarju u dak legali, qabel jagħmel l-ewwel
passi.

Fit-22 ta’ Marzu il-Kamra flimkien ma
Europe Direct Gozo organizzat
webinar intitolat  ‘ESG for SMEs’.
rigward il-prinċipji tal-ESG
(Environment, Social and Governance
criteria) u l-SME’s. L-ewwel kelliema
f’dan il-webinar kienet Dr Roberta
Lepre ta’  Weave Consulting li tkellmet
dwar l-għala n-negozji għandhom jimxu mal-prinċipji tal-ESG u l-benefiċċji li
jakkwistaw. It-tieni kelliem kien  Clint Azzopardi Flores mill-Bank of Valletta. Dan
tal-aħħar saħaq li l-Bank llum qed iħares serjament lejn dawn il-prinċipji u
ikkonferma li n-negozji li huma klijenti tal-istess bank, qegħdin ikunu innovattivi u
konformi mal-istess prinċipji.

Fl-10 ta’ April, bħala parti mill-proġett ‘What’s in it for me’, il-Kamra organizzat
sessjoni ta’ taħriġ rigward l-abilita, sabiex persuna tgħaddi l-messaġġ tagħha
quddiem udjenza. Din is-sessjoni kienet organizzata għaż-żgħażagħ bejn l-14 u is-
17 il-sena, u li għalih il-Kamra ħadet fondi mill-Parlament Ewropew. Matul is-
sessjoni tkellem Paul Gauci, people skills enabler u lekċerer  fl-Universita’ ta’  



Malta, fejn wera kif b’mod strutturat, tipprepara d-diskors tiegħek.  Kompla billi ta
eżempji prattiċi kif bniedem għandu jaġixxi quddiem l-udjenza tiegħu kemm fit-
ton tal-vuċi, il-kadenza u anke il-ġesti ta’ dak li jkun.

Fis-16 ta’ Mejju il-Kamra kompliet bil-proġett ‘What’s in it for me’, bit-taħriġ
fit-‘Taħditiet fil-pubbliku’ fil-klassijiet tal-Form 4 fis-Seminarju Minuri u l-Middle
School. Permezz ta’ dawn is-sessjonijiet intlaqtu ‘il fuq minn 100 student. Permezz
ta’ dan il-proġett ġie wkoll żviluppati: (a) fuljett, li tqassam lil numru kbir ta’ ġenituri
matul Europe Day fil-Villa Rundle; (b)  puzzle bil-bnadar Ewropej li tqassmet lit-tfal
matul Europe Day; u (c) kampanja pubbliċitarja li ntweriet fuq il-mezzi soċjali tal-
Kamra. 

Fl-1 ta’ Lulju saret it-tnedija tal-Youth4Entrepreneurship. Jesmond Buttigieg beda
billi qal li l-Unjoni Ewropeja trid żgħażagħ li jimpenjaw ruħhom, ikunu konnessi u
jingħataw is-setgħa li jimirħu u jieħdu huma d-deċiżjonijiet li jmissu kemm lilhom
direttament, kif ukoll indirettament. Kompla billi qal li għal dan il-għan il-Kamra
qed torganizza is-sitt edizzjoni tal-Youth4Entrepreneurship. Daniel Borg Kap
Eżekuttiv tal-Kamra,  tkellem rigward il-kriterji  biex  wieħed jkun  jista  japplika  
għall-avveniment  ta’  din is-sena. Taw il-kontibut tagħhom ukoll diversi



parteċipanti li ħadu sehem
f’edizzjonijiet imgħoddija, fejn
irrakkontaw l-esperjenzi tagħhom u
anke ħeġġew lil dawk li qed jaħsbuha
sabiex jipparteċipaw u juru l-idejat
tagħhom. Fit-tieni intervent tiegħu
Daniel Borg tkellem rigward it-tema
ta’ din is-sena li se titratta it-tnaqqis
fl-iskart, fejn ta diversi eżempji kif
wieħed jista’ joħloq l-proġett tiegħu,
dejjem fl-isfond  tal-gżira ta’
Għawdex. Jennifer  Cauchi  minn 
Aġenzija Żgħażagħ kienet il-moderatur ta’ dan il-webinar. 

Fil-11 ta’ Ottubru 2024 sar seminar
rigward ‘L-Importanza tal-Project
Management fis-settur tal-
kostruzzjoni’, bil-kollaborazzjoni tal-
Bank of Valletta, il-Malta Chamber of
Construction Management (MCCM), l-
Assoċjazzjoni Bennejja u Kuntratturi,
Europe Direct Gozo, iċ-Chamber of
Engineers, u il-Gozo Regional
Development Authority (GRDA). Dan
is-seminar kien jikkonċerna l-
importanza    tal-Project   Management 
fis-settur tal-kostruzzjoni. Saret preżentazzjoni minn Juergen Attard – Senior
Manager Policy & Research, Awtorita’ għall-Iżvilupp Reġjonali ta’ Għawdex (GRDA)
fejn ta ħarsa ġenerali lejn is-Settur tal-Kostruzzjoni.  Wara Jesmond Chetcuti,
President, tal-Malta Chamber of Construction Management (MCCM) tkellem
rigward ir-rwol tal-Project Management fl-industrija tal-kostruzzjoni. Segwa panel
ta’ diskussjoni bil-parteċipazzjoni tal-Perit Edward Scerri (Viċi President Kamra
tan-Negozju għal Għawdex), Jesmond Chetcuti, Michael Cutajar (President
Assoċjazzjoni Bennejja u Kuntratturi), u Ing. Malcolm Zammit (President Chamber
of Engineers). Ġie diskuss kif il-ġestjoni tal-proġetti fil-kostruzzjoni huwa aspett
kruċjali fejn jidħol il-koordinazzjoni tal-klijenti, professjonisti, kuntratturi, u oħrajn,
biex iwasslu l-proġetti b'mod sikur, fiż-żmien miftiehem, skont il-baġit, u għas-
sodisfazzjon tal-partijiet kollha involuti. Ġew enfasizzati l-istadji essenzjali tal-
proġett tal-kostruzzjoni li huma l-ippjanar, id-disinn, il-prekostruzzjoni, l-akkwist,
ix-xogħol wara l-kostruzzjoni.

Il-komunità kummerċjali u anke dik in ġenerali, dejjem laqgħet dawn l-inizjattivi li
torganizza l-Kamra b’mod tajjeb ħafna. 

Ta’ min jinnota li l-Kamra ma talbet l-ebda ħlas għal dawn l-avvenimenti u kulħadd
seta’ jieħu sehem fis-seminars u webinars li kienu organizzati matul is-sena, anke
dawk li ma humiex membri tal-Kamra. Il-Kamra minn dejjem saħqet u stinkat sabiex
tassisti lill-komunita’ kummerċjali u lill-komunita’ b’mod ġenerali, biex tkabbar l-
għarfien fuq numru ta’ aspetti kummerċjali u soċjali li huma ta’ benefiċċju għal
Ghawdxin u dawk li jgħixu fostna.

6.    Youth4Entrepreneurship Gozo 

Is-Sibt 24 ta’ Awwissu beda t-taħrig għall-
avveniment ta’ din is-sena fejn saret l-
ewwel sessjoni preparatorja għall-
Youth4Entrepreneurship fl-uffiċini ta’
Aġenzija Żgħażagħ f’Għajnsielem. Is-
sessjoni kienet komposta minn numru ta’
interventi.

Maria Farrugia minn Wasteserv ippreżentat
analiżi komprensiva dwar l-istatistiċi
relatati mal-immaniġġjar tal-iskart
f’Għawdex, u esponiet l-inizjattivi
strateġiċi   implimentati  minn   Wasteserv.

Għas-sitt sena konsekuttiva ġie organizzat il-Youth4Entrepreneurship
b’kollaborazzjoni mal-Gozo Regional Development Authority (GRDA), Aġenzija
Żgħażagħ, il-J A Malta Foundation, u l-Bank of Valletta.

Dan l-avveniment jagħti l-opportunita’ liż-żgħażagħ li quddiem ġurija ta’ esperti
joħorġu b’idejat innovattivi li jindirizzaw l-ekonomija u sfidi speċifiċi li jolqtu lil
Għawdex.  It-tema ta’ din is-sena kien it-tnaqqis ta’ l-iskart u kif dan jista’ jsir riżorsa.

Jennifer Cauchi minn Aġenzija Żgħażagħ offriet għarfien utli fuq għodod ta’ ppjanar,
tekniki ta’ pitching, u metodi ta’ preżentazzjoni effettiva. Charles Micallef minn
Aġenzija Żgħażagħ mexxa workshop interattiv li nvolva b’mod attiv liż-żgħażagħ
preżenti, filwaqt li Daniel Borg ipprovda gwida dwar kif tiġi mfassla proposta
kompetittiva. 

Dan kollhu wassal għall-15 ta’ Novembru fejn tliet kompetitturi ħadu sehem, kollha bl-
idejat tagħhom. Wara l-preżentazzjoni ta’ kull proġett, il-ġurija saqsew id-domandi
tagħhom u anke taw l-osservazzjonijiet fuq kull preżentazzjoni. 

Michael Galea President tal-Kamra, u Miriam Theuma Kap Eżekuttiv ta’ Aġenzija
Żgħażagħ indirizzaw lil dawk preżenti, filwaqt li Ronald Sultana għan-nom tal-Ministru
għal Għawdex u l-Ippjanar qassam ċertifikat u tifkira lil kull parteċipant. Daniel Borg li
kien fuq xogħol fil-Ġappun għamel kuntatt dirett, fejn irringrazzja lil dawk kollha
preżenti u feraħ lill-parteċipanti għax-xogħol tagħhom. Ġimgħa wara ġiet imħabbra r-
rebbieħa għal din is-sena, li kienet Ħaley Xuereb bl-idea tagħha ‘Tiswija – The Repair
Cafe’.

Fid-29 ta’ Ottubru sar Business Breakfast
bit-titlu ‘Enhancing Gozo’s Cultural and
Economic Landscape’. Dan kien parti mill-
proġett, ‘Enhancing the Rural and Artistic
Characteristics of San Lawrenz’, li l-Kamra
qed tipparteċipa fih flimkien mal-Kunsill
Lokali ta’ San Lawrenz. Il-kelliema prinċipali
kienet Elyse Tonna li tkellmet dwar l-
identita’ kulturali Għawdxija u l-potenzjal
tagħha għal Għawdex. Kien hemm ukoll
panel ta’ diskussjoni bil-parteċipazzjoni       
ta’:      Dr      Michael Caruana,  u Michael

7.    Proġetti b’Fondi Ewropej li fihom qed tipparteċipa l- 
       Kamra, u Parteċipazzjoni ma’ Entitajiet Oħra fuq 
       Proġetti u Inizjattivi ta’ Natura Internazzjonali

Formosa, il-Presidenti rispettivi tas-Soċjeta’ Filarmonika Leone u s-Soċjeta’
Filarmonika La Stella; John Xuereb, Direttur għall-Wirt Kulturali, u Ronald Sultana,
Direttur għat-Turiżmu u Żvilupp Ekonomiku, fi ħdan il-Ministeru għal Għawdex u l-
Ippjanar; Naomi Galea, Maniġer responsabbli għall-Kultura fi ħdan Reġjun Għawdex; u
Noel Formosa, Sindku ta’ San Lawrenz.  Ħarġu diversi punti interessanti fosthom il-
ħtieġa li ladarba il-Gvern verament jemmen fil-kultura f’Għawdex huwa importanti li
jinvesti fiż-żewġ tejatri. Il-panel tkellem ukoll dwar diversi inizjattivi li qed jittieħdu fil-
qasam kulturali. L-attendenza kienet waħda tajba. Waqt il-Business Breakfast
intervjenew ukoll Michael Galea, President tal-Kamra; Joe Cordina, Ċermen tal-Gozo
Action Group Foundation; u Daniel Borg, Kap Eżekuttiv tal-Kamra.  Daniel Borg tkellem
ukoll dwar l-aspett tal-awtonomija u kif din tirrifletti lilha nnifisha fil-qasam kulturali.



Matul it-13 u 14 ta’ Novembru l-viċi
President tal-Kamra Edward Scerri
ipparteċipa fil- Progress Meeting 9, li sar
fl- uffiċini ta’ TUB f’ Pariġi bħala parti mill-
proġett MAESHA. F’din is-sessjoni ġew
diskussi l-aħħar żviluppi fuq il-proġett li
wara estensjoni li ngħatat mill-
Kummissjoni Ewropeja, se jtawwal sal-
aħħar tal-2025. Kienu jumejn produttivi
ħafna, fejn ġiet identifikata t-triq il-
quddiem, sabiex il-proġett jiġi magħluq.

Matul din is-sena is-Sotto Kumitat għall-Propjeta Immobiljari ltaqa’ u iddiskuta diversi
aspetti differenti f’dan il-qasam. Fis-7 ta’ Frar saret laqgħa fejn ġiet diskussa is-
sitwazzjoni u l-anomaliji li jeżistu fil-Customer Due Diligence waqt il-proċess tal-bejgħ
u xiri tal-propjeta. 

Fis-16 ta’ Frar saret ukoll laqgħa mir-rappreżentanti ta’ dan is-sotto kumitat fi ħdan il-
Kamra flimkien ma’ uffiċċjali tal-GRDA.

8.    Sotto Kumitat għall-Propjeta Immobiljari

Din is-sena l-Karma kien imiss teleġi l-membri tagħha għas-sentejn li gejjin.  Dawn il-
persuni ġew eletti f’dawn il-karigi fil-Kunsill:

President: Michael Galea
Viċi President (responsabbli mill-affarijiet internazzjonali u d-djalogu soċjali):
Joseph Borg 
Viċi President: Perit Edward Scerri
Segretarju: Dr Jonathan Mintoff
Teżorier: Anthony Bezzina
Uffiċċjal responsabbli mis-sħubija: John Saliba

Ġie deċiż li l-kariga ta’ uffiċċjal għar-relazzjonijiet pubbliċi tibqa’ vakanti minħabba li
dan ir-rwol ġie assunt mill-amministrazzjoni tal-Kamra.

Ġew  maħluqa   wkoll   diversi   dikasteri   li  l-membri   tal-Kunsill se jkunu   

9.    Kunsill tal-Kamra



Fuq inizjattiva tal-President tal-Kamra Michael Galea u bi ftehim mal-Kap Eżekuttiv
tal-Kamra Daniel Borg, bdew isiru laqgħat ta’ outreach mal-membri tal-istess Kamra.    
L-iskop ta’ dawn il-laqgħat hu li jagħti opportunita’ lill-membri li jitkellmu direttament
mal-Kamra.  Matul dawn il-laqgħat rappreżentanti tal-Kamra jagħtu wkoll iktar
informazzjoni rigward l-operat tal-organizzazjoni.  Dawn il-laqgħat se jkomplu jsiru
matul din is-sena.

10.    Il-Kamra tiltaqa’ mal-membri

responsabbli għalihom. Dan ma jfissirx li dawn id-dikasteri huma komprensivi imma
huma oqsma li hemm il-ħtieġa li l-Kunsill ikun iffokat fuqhom fiż-żminijiet li ġejjin.

Marie Grech – il-propjeta immobiljari
Alda Bugeja – artiġġjanat;
Marisa Cauchi Hili – edukazzjoni u turiżmu;
Richard Grech – kumpaniji fil-qasam diġitali;
Thomas Xerri – agrikultura;
Andrew Zammit – is-settur tar-retail u importazzjoni;
Ricky Bugeja – start-ups u l-portafoll diġitali tal-Kamra.

11.    Ċelebrazzjonijiet tal-25 sena mit-twaqqif tal-Kamra

Matul din is-sena il-Gozo Business Chamber se tkun qed tiċċelebra l-25 Anniversarju
mit-twaqqif tagħha u għalhekk sar ħafna xogħol sabiex ikun imfakkar dan it-tragward.
Għalkemm dan ġie ċċelebrat fl-10 ta’ Jannar 2025 ix-xogħol preparatorju sar kollu
matul l-2024. Ġew mistiedna fost l-oħrajn l-President ta’ Malta l-Eċċellenza Tagħha
Myriam Spiteri Debono, l-Prim Ministru ta’ Malta l-Onorevoli Dr Robert Abela, l-Kap
tal-Oppożizzjoni Dr Bernard Grech li lkoll intalbu jagħmlu l-interventi tagħhom. Ġie
magħżul ukoll Dr Edward Warrington biex jerġa’ jagħmel riflessjoni fuq jekk il-linja
gwida li kien ta’ ħames snin ilu ġewx segwiti mill-Kamra, u kif l-istess Kamra għanda
tkompli miexja l-quddiem.  Bħala loġistika ġiet magħżula s-sala fejn saret iċ-ċerimonja
u r-riċeviment, u kif ukoll ġie magħżul l-editur li ppublika l-ktieb miktub minn Dr
Michael Refalo.



Sussegwentament fl-14 ta’ Ġunju sar
webinar organizzat mill-Awtorita’
għall-Iżvilupp Reġjonali u l-Kamra
tan-Negozju għal Għawdex. F’dan il-
webinar saret preżentazzjoni minn
Juergen Attard fuq ir-riżultati
prinċipali tal-istħarriġ.  Daniel Borg
irrifletta dwar l-implikazzjonijiet
strateġiċi li joħorġu minn dan is-
servej.

12.    Stħarriġ – Business Sentiment

Il-Kamra kienet avviċinata minn Alvin Scicluna ta’ CVC Media li tella’ programm
rigward ir-riżultati ta’ dan l-istħarriġ fuq il-programm televisiv ‘Għawdex Illum’. Għal
dan il-għan il-Kamra ħadet ħsieb li tikkuntattja diversi membri li ħadu sehem f’dan l-
istħarriġ u ittieħdu xi filmati qosra fin-negozju tagħhom.  Dawn intwerew waqt il-
programm. Daniel Borg, flimkien ukoll ma’ uffiċjali tal-Awtorita’ għall-Iżvilupp Reġjonali
taw ukoll intervista.

F’Settembru 2023 il-Kamra bdiet tagħmel stħarriġ darbtejn fis-sena fost il-membri
rigward is-sitwazzjoni tan-negozju ġewwa Għawdex.  F’dan l-istħarriġ il-membri
jwieġbu sensiela ta’ mistoqsijiet li jvarjaw minn dawk speċifiċi għal dawk ġenerali.  Fil-
bidu tas-sena 2024, bdew il-preparamenti sabiex isir it-tieni stħarriġ ta’ din il-kwalita.
Mill-2024 dan is-servej beda jsir b’kollaborazzjoni sħiħa mal-Awtorita’ għall-Iżvilupp
Reġjonali ta’ Għawdex (GRDA).

Fil-15 ta’ Frar, qabel ma’ uffiċċjali tal-Kamra bdew jikkuntattjaw lill-membri biex jibda
x-xogħol fuq it-tieni stħarriġ, saret laqgħa flimkien ma’ Juergen Attard, Manager fi
ħdan il-GRDA, fejn ġie diskuss l-istħarriġ li kien se jibda matul ix-xahar ta’ Marzu, pero
din id-darba bil-kollaborazzjoni mal-istess GRDA. Ġie miftiehem li x-xogħol
amministrattiv, l-istħarriġ u l-kuntatt mal-membri jsir mill-Kamra, filwaqt li l-parti
teknika issir mill-GRDA. Il-mistoqsija ġenerali għal din id-darba kienet titratta l-miżuri
tal-Baġit u kif dawn affettwaw lin-negozji Għawdxin. Apparti mir-rapport li ġie
ppreżentat, sar ukoll rapport ieħor mill-Kamra li ġie mgħoddi lill-Ministeru għal
Għawdex u l-Ippjanar, u li kien jinkludi proposti konkreti dwar l-ekonomija Għawdxija.



Għal sena oħra il-Kamra kellha l-presidenza tal-INSULEUR. Dan kien jinvolvi numru ta’
impenji fosthom:

Fl-1 ta’ Awwissu 2024 saret laqgħa ma’ uffiċċjali tal-GRDA rigward it-tieni Gozo
Business Sentiment Survey għal din is-sena.  Filwaqt li ġie maqbul li d-domandi
ġenerali għal dan l-istħarriġ jibqgħu l-istess bħall-ewwel servej, il-mistoqsijiet ġenerali
fuq il-ħtieġa tal-ħiliet neċessarji għan-negozju Għawdxi.

13.    INSULEUR

Fis-7 ta’ Marzu, Daniel Borg Kap Eżekuttiv tal-Kamra attenda laqgħa virtwali
minflok il-President ta’ INSULEUR Joseph Borg. Ingħatat preżentazzjoni rigward il-
4th International SIDS Conference minn SAI Novati, Chief SIDS (Small Islands
Developing States) UN DESA (United Natuins - Department of Economic and
Social Affairs Economic Analysis).  Matul din il-laqgħa Joseph Borg ġie nominat
vice-chair tal-Island Advisory Committee.

Fit-12 ta’ Ġunju Joseph Borg u Daniel Borg attendew b’mod virtwali għall-
Assemblea Ġenerali ta’ Eurochambres. Ittieħed vot biex l-applikazzjoni tal-
assoċjazzjoni li tirrapreżenta l-Maċedonja tiġi diskussa darb’oħra minħabba l-
implikazzjoni politiċi tagħha. L-assemblea ddiskutiet diversi punti fosthom l-
impatt u l-implikazzjonijiet tal-aħħar elezzjonijiet tal-Parlament Ewropew. Ġew
diskussi wkoll il-baġit, u l-emendi meħtieġa fl-istatut ta’ Eurochambres.

Fit-28 ta’ Ġunju saret l-Assembleja Ġenerali u Workshop fi Brussell. Joseph Borg
bħala President tal-INSULEUR, Michael Galea bħala Viċi President, u Jesmond
Buttiġieġ  li  issostitwixxa lil  Daniel Borg  attendew għal dawn iż-żewġ avvenimenti. 

Fid-19 ta’ Jannar Joseph Borg
ipparteċipa f’panel ta’ diskussjoni fil-
Greening the Island Med Forum
ġewwa Ateni l-Greċja, bl-isem ta’
‘Islands as Frontrunners in the
Sustainable Transition of the
Mediterranean and Beyond’.  Joseph
Borg ħa sehem fit-tieni sessjoni li
iffokat fuq l-ekonomija ċirkulari,
b’enfażi fuq it-turiżmu sostenibbli u
fuq il-mudelli li jistgħu jiġu adottati
fil-Mediterran. 



L-Assemblea li saret fl-uffiċini tal-European Economic and Social Committee ġiet
ippresjeduta minn Joseph Borg li ta ukoll rendikont tal-ħidma tiegħu fi ħdan din l-
organizzazjoni f’dawn l-aħħar sitt xhur. Fl-introduzzjoni tiegħu Joseph Borg
irrimarka li l-INSULEUR kienet effettiva biex tkompli taħdem għall-ħtiġijiet tal-
gżejjer, u għalhekk importanti li l-membri ta’ din l-assoċjazzjoni jkomplu jaħdmu
flimkien biex ikomplu jġibu l-quddiem il-politika tal-gżejjer. Waqt l-assembleja
intervjena wkoll Michael Galea li tkellem dwar is-sitwazzjoni ekonomika ta’
Għawdex. F’dan il-kuntest hu semma l-importanza tad-diversifikazzjoni.  Matul il-
laqgħa il-Presidenza tal-Kamra ġiet estiża sal-30 ta’ April 2025. Dan sar minħabba
l-elezzjonijiet fil-Greċja.

Wara l-Assemblea Ġenerali sar ukoll workshop f’kollaborazzjoni mal-European
Economic and Social Committee, il-European Small Islands Federation, u l-Islands
Commission fi ħdan il-Conference of Peripheral Maritime Regions.  Dan il-
workshop itratta t-tema tal-politika ta’ koeżjoni u l-gżejjer. Joseph Borg indirizza
wkoll dan il-workshop.  Fl-introduzzjoni tiegħu hu irrimarka li minkejja li artiklu 174
tat-Trattat tal-Unjoni Ewropeja jisħaq fuq il-punt li għandhom jiġu mgħejjuna
dawk ir-reġjuni żvantaġġjati, id-diffikultajiet li jaffaċċjaw il-gżejjer ma humiex qed
indirizzati fil-politika tal-Unjoni Ewropeja.

Bejn l-10 u l-11 ta’ Ottubru, Joseph Borg, President tal-INSULEUR u Vice Chair tal-
Greening the Islands Observatory (GTIO) Island Advisory Committee, ipparteċipa
fil-GTIO Summit. Dan l-avveniment annwali organizzat mill-Greening the Islands
Foundation jiġbor diversi rappreżentanti ewlenin minn madwar id-dinja biex
jiddiskutu l-futur sostenibbli tal-gżejjer. Fit-tmiem tal-ewwel ġurnata Joseph Borg
ġabar id-diskussjonijiet rigward l-inzijattiva 100 Resilient Islands Initiative u kif din
tista’ tiġi applikata wkoll għall-gżejjer oħra. Fit-tieni ġurnata Joseph Borg ħa sehem
f’workshop tekniku li ddiskuta l-pjan ambizzjuż biex Curacao tiġi kompletament
dipendenti fuq l-enerġija rinnovabbli sal-2035.



perijodu ta’ tlett ijiem ipparteċipaw Joseph Borg, Michael Galea, u Daniel Borg.  Fl-
ewwel ġurnata Joseph Borg ħa sehem f’seminar li kien jitratta t-trasport u t-
turiżmu. Joseph Borg tkellem dwar l-impatt tar-reviżjoni tat-TEN-T fuq il-gżejjer, u
kif għandha tiżdied l-aċċessibilta’ filwaqt li bl-ebda mod ma tiġi impattata b’mod
ħażin is-sostenibilita. Hu semma wkoll li fl-erba’ snin li ġejjin huwa mportanti li: (a)
jkun hemm fondi apposta għall-gżejjer biex jiffaċilita t-trasport sostenibbli; (b)
jkun hemm flessibilta fil-leġiżlazzjoni li tiffaċilita l-implimentazzjonijiet ta’ trasport
sostenibbli fil-gżejjer; u (ċ) li jiżdiedu l-kurituri l-ħodor, jiġifieri dawk ir-rotot li
jużaw mezzi ta’ trasport li jużaw enerġija rinnovabbli.  Fit-3 ta’ Ottubru Daniel Borg
ipparteċipa fl-Islands Commission, filwaqt li Daniel Borg u Michael Galea attendew
għall-Assemblea Ġenerali fit-3 ta’ Ottubru.  Fl-4 ta’ Ottubru Daniel Borg u Joseph
Borg ipparteċipaw għall-konferenza li fost l-oħrajn ittrattat il-politika ta’ koeżjoni.
Fid-diskors tal-bidu il-Membru Parlamentari Ounos Omarjee tkellem fuq l-
importanza li l-leġiżlazzjoni Ewropea tieħu in kunsiderazzjoni l-gżejjer. Joseph Borg
kellu wkoll il-possibilta’ li jitkellem miegħu rigward l-INSULEUR.  Ounos Omarjee
saħaq rigward l-importanza li jinbena network ta’ entitajiet li jappoġġjaw l-aġenda
tal-gżejjer

Matul iż-żjara tiegħu Joseph Borg
kellu wkoll l-opportunita li jiltaqa’
ma’ Steven Damiana, Manager
Investment and Trade Promotion fi
ħdan il-Kamra tal-Kummerċ u l-
Industrija ta’ Curacao.

Matul it-2 u l-4 ta’ Novembru ġiet
organizzata f’ Għawdex l-
Assembleja Ġenerali tal-Conference
of Peripheral Maritime Regions. Għal
dawn  il-laqgħat li  kienu  mferxa fuq

Matul is-sena 2024 saru diversi attivitajiet li kienu maqbula fill-kuntratt  u oħrajn li
huma allinjati mal-miri tal-Kummissjoni Ewropeja.  Għal darba oħra matul din is-sena
l-impenji kienu ħafna.  Saru diversi attivitajiet, anke uħud li ma kienux inklużi fil-
kuntratt imsemmi, kemm f’Malta kif ukoll fuq livell internazzjonali.

B’kollox saru dawn l-attivitajiet:

Bejn it-30 u 31 ta’ Jannar,  EUROPE DIRECT Gozo  flimkien  ma  ċentri oħra Maltin  u 

14.    EUROPE DIRECT 



minn tmien pajjiżi Ewropej, ħadu sehem
f’diversi seminars u workshops li saru
f’Bucharest ir-Rumanija. Għal Europe Direct
Gozo ħa sehem Jesmond Buttigieg.  F’dawn
is-seminars u workshops ġew diskussi diversi
temi li għandhom x’jaqsmu max-xogħol li sar
minn dawn iċ-ċentri, flimkien max-xogħol li
se jsir matul din is-sena.  It-tema prinċipali
għal din is-sena kienu l-elezzjonijiet Ewropej,
li saru f’Ġunju u dak kollhu li hemm bżonn isir
miċ-ċentri madwar l-Ewropa kollha, sabiex
iħajru aktar ċittadini joħorġu jivvutaw. Temi
oħra ġew diskussi bħal pereżempju  dak
kollhu li tfisser l-elezzjoni Ewropeja, il-periklu
ta’ nuqqas ta’ informazzjoni jew
diżinformazzjoni, x-xettiċiżmu ta’ uħud, l-
istrateġija    u    għodod  li    jistgħu    jintużaw

Fl-1 ta’ Marzu, Jesmond Buttigieg attenda għal laqgħa li saret bi preparazzjoni għal
avveniment bl-isem ta ‘Summer Kemp’ li se jkun organizzat matul is-sena d-dieħla.
Matul dan l-avveniment li jsir fuq medda ta’ erbat ijiem, jiltaqgħu erbgħin żagħżugħ
u żagħżugħa, flimkien ma’ personalitajiet lokali u tmien mentors, sabiex f’ambjent
relassanti jiddisdkutu l-attwalita u kif l-Unjoni Ewropeja tkun tista’ tgħin liż-
żgħażagħ, sabiex jilħqu l-miri u l-għaniet tagħhom, fost id-diffikultajiet li jiltaqgħu
magħhom.

qabel l-elezzjonijiet u s-saħħa fil-koperazzjoni bejn iċ-ċentri kollha.

Fl-4 ta’ Marzu, Europe Direct Gozo. wara li ġiet avviċinata mill-Ambaxxata ta’
Spanja ġewwa Malta, nediet wirja li kienet tinkludi tnax il-mappa tal-Ewropa mis-
seklu sittax, sas-seklu riċenti. Il-wirja saret fil-Mitħna tax-Xewkija.

Fl-4 ta’ Mejju EUROPE DIRECT
Gozo, b’kollaborazzjoni mal-
European Parliament Liaison
Office (EPLO), Aġenzija
Żgħażagħ u Reġjun Għawdex
organiżżaw avveniment bl-
iskop li jitfasslu proposti miż-
żgħaħagħ fl-oqsma tax-
xogħol u l-housing. Din is-
sessjoni saret ġewwa l-
Campus tal-Queen Mary
University of London fir-Rabat
Għawdex. Din is-sessjoni
kienet immirata speċifikament
għaż-żgħażagħ Għawdxin.
Matul dan l-avveniment ħadu
sehem bħala kelliema fost
oħrajn, l-Ambaxxatriċi
Olandiża għal Malta l-
Eċċellenza tagħha Djoele
Adimi-Koekkoek u l-
Ambaxxatriċi    Irlandiża    għal 

Malta l-Eċċellenza tagħha Caroline Whelan.  Kienet sessjoni interessanti ħafna fejn
dawk kollha li tkellmu taw l-esperjenzi tagħhom.  Iż-żewġ ambaxxatriċi preżenti
tkellmu rigward id-diffikultajiet li jiltaqgħu magħhom iż-żgħażagħ f’pajjiżhom
kemm rigward l-akkomodazzjoni kif ukoll ix-xogħol, t-temi prinċipali tad-
diskussjoni. Iż-żgħażagħ wara tqassmu f’żewġ gruppi u tkellmu rigward dawn it-
temi. Kulħadd ipparteċipa u qasam l-ħsibijiet tiegħu, biex finalment ġew ifformulati
diversi proposti li għaddew lill-kanditati Maltin li se jirrappreżentaw lil Malta fl-
Unjoni Ewropeja.

Fil-11 ta’ Mejju, EUROPE DIRECT Gozo b’kollaborazzjoni mal-Ministeru għal
Għawdex u Ippjanar u d-Direttorat għal Wirt Kulturali tellgħu Europe Day ġewwa l-
ġonna ta’ Villa Rundle. Dan l-avveniment kien qed isir konġuntament mall-iSpring
Fair li  tiġi  organizzata  mill-istess  Ministeru kull sena. Matul il-ġurnata, kollegi mir-

Rappreżentanza tal-Kummissjoni Ewropea f’Malta, l-uffiċċju ta’ kollegament tal-
Parlament Ewropew f’Malta, u information providers varji, tkellmu mal-viżitaturi
numerużi li żaru l-Villa Rundle Gardens, fejn spjegaw ix-xogħol li jsir fis-soċjeta Maltija,
minn dawn l-organizzazzjoniet Ewropej.



Matul ix-xahar ta’ Lulju, Jesmond Buttigieg għan-nom ta EUROPE DIRECT Gozo żar
diversi skejjel madwar Għawdex bħala taħriġ għat-tfal li jattendu Skola Sajf. Din is-
sena t-tema prinċipali kienet rigward il-pajjiżi li jiffurmaw parti mill-Unjoni
Ewropeja u kif dawn għalkemm kollha differenti minn xulxin f’aspetti varji tal-ħajja,
jiffurmaw ‘Unjoni’ waħda. Wara li ngħatat xi informazzjoni fuq is-suġġett prinċipali,
permezz ta’ robot speċifiku t-tfal setgħu jilagħbu u fl-istess ħin jingħataw
informazzjoni utli ħafna rigward l-Unjoni Ewropeja.

Bejn il-15 u id-19 ta’ Settembru Jesmond Buttigieg Manager EUROPE DIRECT Gozo
attenda għal study visit ġewwa l-Lussemburgu. L-ewwel żjara kienet fl-uffiċċju
tal-Europe Direct ta’ Schengen, ir-raħal li fih ġie ffirmat il-Ftehim ta' Schengen fl-
1985. Wara saret laqgħa mal-Kap tar-Rappreżentanza tal-Kummissjoni Ewropea
fil-Lussemburgu u oħra fl-uffiċċji tal-Parlament Ewropew f’Kirchberg. L-għada
saret żjara fil-Qorti Ewropea tal-Ġustizzja, kif ukoll fl-Uffiċċju tal-Pubblikazzjonijiet
tal-Unjoni Ewropea, fejn iltaqħu ma’ kollegi mill-ED Éislek, ED University of
Luxembourg u mill-uffiċċju stess.

Fis-27 ta’ Settembru u kif isir ta’ kull
sena l-EUROPE DIRECT centres
jorganizzaw avveniment fejn jiltaqgħu
mal-istakeholders prinċipali, sabiex
jiddiskutu l-operat ta’ bejniethom u
kif jistgħu itejbuh. Din is-sena, saret
żjara fil-Massar Winery, fejn Anthony 
Hili  ta rakkont storiku u dettaljat, dwar l-għelieqi u l-prodott tagħhom u kif minn
żmien l-imgħoddi, l-antenati tiegħu sawru kollox mix-xejn. Interessanti ħafna kien
l-informazzjoni dwar il-ħidma xjentifika u sostenibbli li biha jinħadem l-inbid,

Fl-4 ta’ Ottubru EUROPE DIRECT Gozo flimkien mal-Kamra, ħadu sehem fis-6th
Form Open Day li ssir fil-bidu ta’ kull sena skolastika. Din tkun okkażżjoni fejn
uffiċċjali ta’ EUROPE DIRECT Gozo u tal-Kamra, jiltaqgħu mal-istudenti, kemm tal-
ewwel kif ukoll tat-tieni sena, sabiex jgħaddu l-informazzjoni dwar l-iskop ta’ dawn
iż-żewġ entitajiet u kif jistgħu jgħinu fil-mixja edukattiva tagħhom.

Fit-28 ta’ Novembru Europe Direct Gozo organiżża flimkien ma Eko Skola, l-Eko
Skola Award 2024, li issa laħaq it-tmien sena konsekuttiva. Din l-inizjattiva tkun
miftuħa għall-skejjel primarji u sekondarji, fejn l-istudenti flimkien mal-għalliema
tagħhom joħorġu bi proġetti differenti, ispirati mis-Sustainable Development
Goals (SDGs) u l-EU Green Deal Vision. 

Fit-3 ta’ Diċembru saret Żjara f’ Ta’ Tuta Agrotourism bil-parteċipazzjoni tal-
istudenti tal-Gozo College Ninu Cremona Secondary School li bħala suġġetti
skolastiċi, qed jistudjaw il-hospitality u l-agrituriżmu. Intgħażel il-proġett tal-
agrotourism ta’ Għajn Tuta għax minbarra li huwa proġett ġdid tax-xorta tiegħu,
ġie ffinanzjat minn fondi tal-Unjoni Ewropea. Minn naħa tal-Europe Direct l-
istudenti ġew akkumpanjati minn Daniel Borg. Fuq il-post l-istudenti ingħataw tour
informattiv fuq il-parti kemm agrarja tal-post u kif ukoll fuq il-parti gastronomika u
tal-akkommodazzjoni.  L-istudenti kellhom l-opportunita’ wkoll li jagħmlu l-
mistoqsijiet tagħhom.

Għal sena oħra l-Europe Direct centres flimkien ma rappreżentanti tal-
Kummissjoni Ewropea f’Malta u entitajiet oħra, iltaqgħu sabiex flimkien jattendu
għal Annual Communication Networking Event. Ta’ kull sena tingħażel tema u
jinġieb espert fuq l-istess tema, sabiex tiġi diskussa u anke attwata fuq il-post
tax-xogħol. Din is-sena Nathalie Kenely lettur fl-Universita ta’ Malta kelmitna
rigward l-Emotional Intelligence. 

Matul is-sena 2024 sar xogħol estensiv għall-avveniment li se jkun organizzat
minn EUROPE DIRECT Gozo, EUROPE DIRECT Valletta u EUROPE DIRECT Trapani fi
Frar 2025.  Saru diversi laqgħat onlajn mal-kollegi minn Valletta u Trapani, sabiex
ġew ifformulati kemm l-aġendi kif ukoll l-postijiet fejn ser isiru l-avvenimenti. Fl-
avveniment li se jsir f’Għawdex, se tkun diskussa s-sitwazzjoni tal-baħar
Mediterran.   Il-Professur Alan Deidun u s-sinjura Marvic Refalo minn Nature Trust
se jkunu l-kelliema prinċipali fis-seminar li se jsir, flimkien ma’ żewġ kelliema oħra
Sqallin.  Wara se jingħata ċans lil dawk preżenti sabiex jagħtu l-opinjonijiet
tagħhom. Finalment se tkun iffirmat protokoll li jkopri din it-tema.

Din is-sena kompliet il-ħidma li nbdiet fl-2019 biex tissaħħaħ il-pjattaforma diġitali u
jissaħħaħ l-użu tal-midja soċjali. Il-Kamra hija preżenti fuq erba’ pjattaformi soċjali
ewlenin: Facebook, LinkedIn, Twitter u Instagram, li jservu ta’ pont importanti bejn il-
Kamra u l-pubbliku.

Fl-2021, il-Kamra nediet il-paġna tagħha fuq Instagram, pjattaforma popolari fost iż-
żgħażagħ. Tul din is-sena, il-follower count fuq Instagram żdied b’39 follower, biex
b’kollox laħaq 170 follower, u ġew ippubblikati 49 post. Peress li Instagram hija
pjattaforma b’saħħitha fost il-ġenerazzjoni żagħżugħa, huwa essenzjali li l-Kamra
tibqa’ preżenti fuqha biex tippromwovi l-attivitajiet u l-inizjattivi mmirati għal din il-
kategorija.

Fir-rigward ta’ Facebook, is-sena rat żieda ta’ 252 likes ġodda fuq il-paġna uffiċjali
biex b’kollox laħaq 1,715 like, filwaqt, li l-interazzjoni mal-kontenut (engagements)
kienet ta’ 3,375. Dan ifisser li l-utenti għamlu likes, comments jew shares tal-posts tal-
GBC. Matul is-sena, tellajna total ta’ 152 post ġdid fuq Facebook.

Fir-rigward tal-Facebook Page Reach, jiġifieri n-numru ta’ persuni li raw il-paġna
tagħna, dan laħaq 133,465 – żieda ta’ 166.8% meta mqabbel mal-2023. L-Impressions,
li jfissru kemm-il darba l-kontenut tal-paġna tagħna deher fuq l-iskrin tal-utenti,
ammontaw għal 402,783.

Il-Kamra se tkompli taħdem biex issaħħaħ il-preżenza tagħha fuq il-midja soċjali, billi
tuża strateġiji mirati biex tilħaq udjenza usa’ u żżid l-involviment tal-membri tagħha.

14.    Pjattaforma Diġitali u Użu tal-Midja Soċjali

Il-Kamra tixtieq tirringrazzja b’mod speċjali lil dawk il-persuni li jiffurmaw il-Kunsill,
għax-xogħol u l-ħin li jagħtu biex il-Kamra tan-Negozju għal Għawdex tkun tista’ timxi
’l quddiem.

Il-grazzi tal-Kamra tan-Negozju għal Għawdex tmur ukoll:

lill-Prim Ministru u d-diversi Ministri li kellna kuntatt magħhom matul is-sena u li
dejjem sabu ħin u taw widen għall-proposti u s-suġġerimenti mresqa mill-Kamra,
u lill-Ministru għal Għawdex u l-Ippjanar l-Onorevoli Perit Clint Camilleri;
lill-Membri Parlamentari kollha Għawdxin;
lill-isponsors tal-Kamra, il-Bank of Valletta, Melita plc u GO plc;
lil Joe Cordina, l-Awditur tal-Kamra;
lil John Borg, Segretarju Permanenti fil-Ministeru għal Għawdex;
lil Ronald Sultana, Direttur, fid-Direttorat tat-Turiżmu u Żvilupp Ekonomiku;
lill-istaff kollu tal-Kamra għax-xogħol siewi li jagħmlu;
kif ukoll lill-membri tal-Kamra għall-kooperazzjoni tagħhom u l-fiduċja li juru fina.

15.    Ringrazzjamenti

Daniel Borg
Kap Eżekuttiv Principali
Kamra tan-Negozju għal Għawdex

Michael Galea
President
Kamra tan-Negozju għal Għawdex

